भारत सरकार
रेल मंत्रालय
राज्‍य सभा
08.02.2019 के
अतारांकित प्रश्‍न सं. 729 का उत्‍तर
रेल सुरक्षा बलों का सशक्तिकरण
729. 
श्री लाल सिंह वड़ोदियाः 
क्या रेल मंत्री यह बताने की कृपा करेंगे किः
(क) 
क्या सरकार रेलवे सुरक्षा बलों को और सशक्त बनाने पर गम्भीरता से विचार कर रही है;

(ख) 
यदि हां, तो क्या सरकार ने इस दिशा में कोई कदम उठाए हैं; और
(ग) 
यदि हां, तो तत्संबंधी ब्यौरा क्या है और यदि नहीं, तो इसके क्या कारण हैं?

उत्‍तर
रेल मंत्रालय में राज्‍य मंत्री (श्री राजेन गोहांई)

(क) से (ग): रेल अधिनियम 1989 में संशोधन के लिए एक प्रस्ताव प्रस्तुत किया गया है, जिसमें अन्य बातों के साथ-साथ, रेल सुरक्षा बल को यात्रियों के सामान की चोरी के मामलों में कार्रवाई करने और महिला यात्रियों का शीलभंग करने के लिए गिरफ्तार किए गए आरोपी व्यक्तियों के विरूद्ध कानूनी कार्रवाई करने के लिए अधिकारसंपन्न बनाना शामिल है। अंतर-मंत्रालयी परामर्श पूरा होने के बाद यह प्रस्ताव मंत्रिमंडल सचिवालय के अनुमोदनार्थ अग्रेषित कर दिया गया है। 

